
JAVNI POZIV ZA UČEŠĆE NA OBUKAMA 

„POKRENI SVOJ POSAO“ 

LINK Poduzetnički centar i Grad Mostar objavljuju Javni poziv za učešće na obukama „POKRENI SVOJ 
POSAO“. Na Javni poziv se mogu prijaviti nezaposlene osobe koje žele pokrenuti vlastiti biznis ili osobe 
koje su registrovale vlastiti biznis poslije 01.01.2026. godine.  

Obuke se organizuju u okviru implementacije Lokalnog akcionog plana zapošljavanja Grada Mostara 
2024–2026, s ciljem poticanja kreiranja novih radnih mjesta kroz program samozapošljavanja. 

Predmet Javnog poziva je podrška zainteresovanim licima sa područja Grada Mostara da pokrenu 
vlastiti biznis. Podrška uključuje: 

a) Podrška pri kreiranju poslovne ideje  

Za učesnike će biti organizovan ciklus obuka „Pokreni svoj posao“. Obuka uključuje teoretski i 
praktični dio. Tokom obuka, svaki učesnik će za svoju ideju kreirati biznis plan.  

b) Podrška pri osnivanju i registraciji biznisa 

Nakon završene obuke, stručna komisija će izvršiti procjenu najboljih biznis ideja/biznis planova 
za pokretanje biznisa koji će dobiti podršku kroz:   
✓ Grant sredstva do 8.000,00 KM za nabavku osnovnih sredstava za rad i sufinansiranje dijela 

troškova doprinosa, 

✓ Savjetodavna i stručna podrška. 

 

c) Podrška pri vođenju biznisa 

Podržani biznisi će nakon registracije dobiti mentorsku podršku (marketing, knjigovodstvo, nastup 
na tržištu, formiranje cijena i sl.). 

 

Prednost prilikom prijavljivanja će imati pripadnici navedenih kategorija: 

• Žene (nezaposlene) svih uzrasta 

• Mlade nezaposlene osobe do 35 godina (muškarci i žene) 

• Osobe sa invaliditetom  

• Pripadnici nacionalnih manjina  

 
U cilju izbjegavanja nelojalne konkurencije, prijedlozi za pokretanje slijedećih vrsta biznisa će biti 
automatski eliminisani: 

• Trgovine i kafići  

• Lutrije i igre na sreću 

 
Za učešće na obukama kandidati trebaju zadovoljavati sljedeće uslove:  

✓ Imati prebivalište na području Grada Mostar  

✓ Aktivno učestvovati na obukama „Pokreni svoj posao“ koje provodi LINK Poduzetnički centar 

✓ Ispuniti jedan od sljedeća dva uslova: 

o Nezaposleni su i imaju motivaciju za pokretanje vlastitog biznisa ili  

o Registrovali su biznis na području Grada Mostara poslije 01.01.2026. godine 

Podržavaju se poslovne ideje iz svih sektora, a prednost će imati zelene poslovne ideje (obnovljivi 
izvori energije i energetska efikasnost, održiva poljoprivreda i prerada hrane, reciklaža i cirkularna 
ekonomija, eko i ruralni turizam i sl.). 

Zainteresovani kandidati trebaju popuniti online prijavni obrazac koji je dostupan na LINKU. Broj 
mjesta je ograničen! 

Rok za podnošenje prijava je 05.11.2026. godine. Nepotpune i neblagovremene prijave neće biti 
uzete u razmatranje. 

Za sva dodatna pitanja možete nas kontaktirati putem e-maila info@linkmostar.org ili pozivom na 
broj +387 36 580 151. 

